
					Prawfddarllenwyd y dudalen hon
Torrwyd ef i lawr ynghanol ei waith,
ac fe archollwyd y genedl yr un dydd.
Cwympodd ein gwrthrych fel milwr a'i
gledd yn ei law. Os y bu farw'n ieuanc
ni bu farw heb wneud gwaith. Os mai
byr oedd ei ddydd yr oedd yn oleu ar ei
hyd. Gellir cyfrif ei ddyddiau ond ni
ellir mesur ei waith. Bu farw i fyw a noswyliodd i ddeffro. Ymyl ddu oedd i bopeth yng Nghymru ddydd ei farw a
dagrau a lanwai bob llygaid. Yr oedd ei
thywysog wedi cwympo ! Os yw ef yn
farw y mae ei ysbryd yn fyw ; os nad
yw ei gorff yn Senedd Prydain Fawr
heddyw, y mae ei DDYLANWAD YN ALLU
BYW YNO. Galarodd RHYDDID ddydd ei
farw, ond llawenychodd GORMES; griddfanodd CYFIAWNDER ond gorfoleddodd ANGHYFIAWNDER.

